
Efni: Frumvarp til laga um breytingu á lögum um breytingu á lögum um neytendalán og lögum um 
aðgerðir gegn peningaþvætti og fjármögnun hryðjuverka, nr. 163/2019.

Valitor hf. óskar eftir að fá að koma að athugasemd við frumvarp til laga um breytingu á lögum um 
breytingu á lögum um neytendalán og lögum um aðgerðir gegn peningaþvætti og fjármögnun 
hryðjuverka, nr. 163/2019 (þingskjal 959 -  582. mál) sem nú er til meðferðar á Alþingi.

Lagaleg staða Valitor hf. á fjármálamarkaði.

Valitor hf. hefur í um tvo áratugi starfað sem lánafyrirtæki skv. 3. tölul. 1. mgr. 3. gr. laga nr. 161/2002, 
um fjármálafyrirtæki og talist fjármálafyrirtæki sbr. 1. tölul. 1. mgr. 1. gr. a sömu laga. Fyrirtækið hefur 
sérhæft sig á fjármálamarkaði á sviði greiðsluþjónustu sbr. 4. gr. laga nr. 120/2011, um 
greiðsluþjónustu. Nýlega fékkfyrirtækið útgefið nýtt starfsleyfi sem greiðslustofnun í skilningi laga nr. 
120/2011, um greiðsluþjónustu sbr. 13. gr. sömu laga. Með þessari breytingu á starfsleyfi Valitor hf. 
telst fyrirtækið ekki lengurfjármálafyrirtæki ískilningi laga nr. 161/2002, um fjármálafyrirtæki.

Greiðslustofnanir hafa heimildir til þess að veita lán í tengslum við greiðsluþjónustu sbr. 4. mgr. 19. gr. 
laga nr. 120/2011, um greiðsluþjónustu. Skilyrði til þess að veita slík lán eru þau að eiginfjárgrunnur 
greiðslustofnunarinnar uppfylli á hverjum tíma kröfur laga nr. 120/2011, um greiðsluþjónustu og að 
fjármunir sem lánaðir eru notendum greiðsluþjónustu séu ekki fjármunir sem greiðslustofnun 
móttekur eða varðveitir í samræmi við 18. gr. sömu laga.

Fjármálaeftirlit Seðlabaka íslands (Fjármálaeftirlitið) veitir fyrirtækjum starfsleyfi sem greiðslustofnun 
ef þau eru talin uppfylla þau skilyrði sem sett eru fram í lögum nr. 120/2011, um greiðsluþjónustu sbr. 
14. gr. laganna. Greiðslustofnanir teljast eftirlitsskyldir aðilar í skilningi 2. gr. laga nr. 87/1998, um 
opinbert eftirlit með fjármálastarfsemi og greiða árlega eftirlitsgjald til Seðlabanka íslands sbr. 5. gr. 
laga nr. 99/1999, um greiðslu kostnaðar við opinbert eftirlit með fjármálastarfsemi. Greiðslustofnanir 
þurfa að uppfylla varfærniskröfur á grundvelli laga nr. 120/2011, um greiðsluþjónustu þ.m.t. kröfur 
um lágmarks eiginfjárgrunn, skyldur um varðveislu fjármuna sem mótteknir eru frá notendum 
greiðsluþjónustu og skila skýrslum ýmsum skýrslum um starfsemina ársfjórðungslega til Seðlabanka 
íslands.

Valitor hf. hefur í fjölda ára boðið neytendum lán í tengslum við greiðsluþjónustu (t.d. kortalán) og 
verður engin breyting á því með nýju starfsleyfi fyrirtækisins enda er heimild fyrir slíkum lánveitingum 
í lögum nr. 120/2011.

Athugasemd Valitor hf.

Athugasemd Valitor hf. varðar fyrst og fremst a-lið 6. gr. laga nr. 163/2019, um breytingu á lögum um 
neytendalán og lögum um aðgerðir gegn peningaþvætti og fjármögnun hryðjuverka. Með a-lið 6. gr. 
laganna bættist ný 29. gr. a við lög nr. 33/2013, um neytendalán. Ákvæði 29. gr. a laganna sem ber 
heitið „Skráningarskylda" kveður á um skráningarskyldu lánveitenda og lánamiðlara hjá Neytendastofu 
ef lánveitandi eða lánamiðlari eru ekki jafnframt fjármálafyrirtæki samkvæmt skilgreiningu laga um 
fjármálafyrirtæki. í nefndaráliti meiri hluta efnahags- og viðskiptanefndar (þingskjal 718 -  223. mál) 
vegna frumvarps sem varð að lögum nr. 163/2019 kemurfram að markmið með þessari breytingu hafi 
fyrst og fremst verið að taka upp leyfisskyldu eða a.m.k. skráningarskyldu fyrir veitendur lána sem 
skilgreina mætti sem smálán.

Eins og fyrr sagði telst Valitor hf. (frá og með 29. febrúar nk.) ekki lengur fjármálafyrirtæki í skilningi 
laga nr. 161/2002, um fjármálafyrirtæki. Ákvæði 29. gr. a laga nr. 33/2013, um neytendalán, felur því 
í sér að Valitor hf. þarf að aflar sér skráningar hjá Neytendastofu þrátt fyrir að hafa heimild til 
lánveitinga skv. lögum nr. 120/2011, um greiðsluþjónustu og það þrátt fyrir að fyrirtækið hafi yfir að 
ráða útgefnu starfsleyfi og sæta eftirlit Seðlabanka íslands. Skráningarskyldan í 29. gr. a laganna felur 
því í raun í sér að Valitor hf. þarf að afla sér starfsleyfis hjá tveimur stofnunum fyrir sömu starfseminni. 
Þessi tvískráning felur í sér aukin kostnað fyrir minni aðila á fjármálamarkaði sem ekki teljast 
fjármálafyrirtæki í skilningi laga nr. 161/2002, um fjármálafyrirtæki, sem felur þá jafnframt í sér 
hindrun í samkeppnisumhverfi minni aðila á fjármálamarkaði í samkeppni gagnvart 
fjármálafyrirtækjum skv. lögum nr. 161/2002.

Valitor hf. óskar því eftir því að efnahags- og viðskiptanefnd endurskoði ákvæði 1. mgr. 29. gr. a laga 
nr. 33/2013, um neytendalán við meðferð 582. máls og leggi til breytingar á ákvæðinu. Þannig mætti 
t.d. gera þá breytingu á orðalagi 1. mgr. 29. gr. a laganna að skráningarskyldan taki ekki til aðila sem 
hafa heimildir til lánveitinga til neytenda samkvæmt sérlögum og teljast eftirlitsskyIdir aðilar skv. 
lögum nr. 87/1998, um opinbert eftirlit með fjármálastarfsemi. Önnur útfærsla væri að bæta við 
tilvísun til greiðslustofnana og rafeyrisfyrirtækja í ákvæð 1. mgr. 29. gr. a laganna, enda eiga sömu 
sjónarmið um rafeyrisfyrirtæki sbr. b-lið 1. mgr. 24. gr. laga nr. 17/2013, um útgáfu og meðferð rafeyris 
og í bréfi þessu er lýst varðandi greiðslustofnanir.

Valitor hf. er reiðubúið til þess að mæta á fund nefndarinnar til að ræða athugasemdir fyrirtækisins 
nánar sé eftir því óskað.

Leifur Arnkell Skarphéðinsson, lögmaður.


